
 മാഗസിൻ ബോർഡിനെക്കുറിച്ച്

   അൽപ്പനേരം.........

     മാഗസിനു വേണ്ടി  ക്ലാസിൽ കയറാതെ

ഞങ്ങളെല്ലാവരും ലൈബ്രറിയില്‍  ഒത്തു കൂടും.  
മാഗസിൻ എന്ന സ്വപ്നം തലയിൽ കയറി
ടെൻഷനായവരാണധികവും. ഓരോ ദിവസം
കഴിയും തോറും  വർക്കുകൾ പുരോഗമിക്കാന്‍
തുടങ്ങി. വളരെ കുറഞ്ഞ ദിവസങ്ങൾ കൊണ്ടാണ്
മാഗസിൻ പൂർത്തിയായത്. എത്ര കഷ്ടപ്പെട്ടാലും
മാഗസിനിൽ നിന്ന് പിന്മാറില്ല എന്ന
ഉദ്ദേശത്തോടെ ഓരോ ചുവടും ആവേശമാക്കി
തുടങ്ങി. എന്തിനും ഏതിനും കട്ട സപ്പോർട്ട്
തരുന്ന ഷിംനിയയും മാഗസിന്റെ ലക്ഷ്യ
സ്ഥാനത്തെത്താൻ ഓടി നടക്കുന്ന സൈനയും, 
മാഗസിന്റെ കാര്യം എന്തായെന്ന് മറ്റുള്ളവരുടെ
ചോദ്യത്തിനു മുന്നിൽ പതറാതെ പ്രതീക്ഷയോടെ
നിന്ന ലിയാനയും, അൽപസമയം ഒഴിവു
കിട്ടിയാൽ കളിച്ചു നടക്കുന്ന ഹസ്നയും, വിശപ്പ്
സഹിച്ച് തിരക്കിട്ട് വർക്ക് ചെയ്യുമ്പോൾ പുതിയ തരം റെസിപ്പികളുമായി എത്തുന്ന സദയും, 
മാഗസിന്റെ ഡിജിറ്റലൈസേഷനുമായി ബന്ധപ്പെട്ട എല്ലാ കാര്യങ്ങളും പഠിപ്പിക്കുകയും കൂടെ 
നില്‍ക്കുകയും ചെയ്ത ലിറ്റിൽ കൈറ്റ്സിന്റെ രാജീവ് സാറും, ഷീജ ടീച്ചറും, നമ്മുടെ 
എല്ലാമെല്ലാമായ സുമേഷ് സാറും എല്ലാവരും ഇവിടെ ഇങ്ങനെയാണ്.  മാഗസിന് വേണ്ടി 
ഒരാഴ്ച സ്കൂൾ ജീവിതവും സമയവും കളഞ്ഞവർ; അല്ല' സ്കൂൾ ജീവിതം ആസ്വദിക്കാൻ ഭാഗ്യം 
ലഭിച്ചവർ. കളിയും ചിരിയും തമാശയുമായി വഴക്ക് കൂടിയവർ. മനസ്സിലുള്ളതെല്ലാം പരസ്പരം 
പങ്കു വെച്ചവർ. പലരും പ്രതീക്ഷയുടെ ചിറകുകൾ തകർക്കാൻ ശ്രമിച്ചപ്പോഴും ധൈര്യത്തോടെ
ഇറങ്ങിവന്നവരായിരുന്നു ഞങ്ങൾ ലിറ്റ്ൽകൈറ്റ്സ് വിദ്യാർത്ഥികൾ......

വാക്കുകള്‍ പൂക്കുമ്പോള്‍

എഴുതുന്നതല്ല, എഴുതിപ്പോകുന്നതാണ് എഴുത്ത്. ഉദാഹരണങ്ങള്‍ എത്രവേണമെങ്കിലും

ചൂണ്ടിക്കാട്ടാന്‍ കഴിയും. ഒറ്റ ഇരിപ്പില്‍ എഴുതിത്തീര്‍ത്ത രണ്ടു കഥകളെക്കുറിച്ചു മാത്രം

സൂചിപ്പിക്കാം. 'നിന്റെ ഓര്‍മ്മയ്ക്ക്' എന്ന കഥ എഴുതിയതിനെക്കുറിച്ച്  എം. ടി. യും

'ഉരുളക്കിഴങ്ങ് തിന്നുന്നവര്‍' എന്ന കഥയെക്കുറിച്ച് സുഭാഷ് ചന്ദ്രനും പങ്കുവയ്ക്കുന്നത് ഒരേ

അഭിപ്രായം തന്നെ. ഒരുപാടാലോചിച്ച് മിനുക്കിമിനുക്കിയെടുത്തതല്ല ഈ രചനകള്‍. എന്നിട്ടും

മലയാളിയുടെ വായനാലോകത്തെ വിസ്മയപ്പെടുത്താന്‍  ഇവയ്ക്ക കഴിഞ്ഞു.

വിഖ്യാതചിത്രകാരന്‍ വിന്‍സെന്റ് വാന്‍ഗോഗിന്റെ 'ഉരുളക്കിഴങ്ങ് തിന്നുന്നവര്‍' എന്ന

ചിത്രത്തെക്കുറിച്ച് വായിക്കാനിടയായ സുഭാഷ് ചന്ദ്രന്റെ ഉറക്കം നഷ്ടപ്പെടുന്നു. ഒരു രാത്രി

ദു:സ്വപ്നം കണ്ട് ഞെട്ടിയുണര്‍ന്നപ്പോള്‍, തന്നെ വേട്ടയാടിക്കൊണ്ടിരിക്കുന്ന ചിത്രത്തെ അതേ

പേരില്‍തന്നെ കഥയാക്കുകയായിരുന്നു. ഇങ്ങനെയൊരു കഥയെഴുതണമെന്ന് അദ്ദേഹം

ഒരിക്കലും ചിന്തിച്ചിട്ടുണ്ടായിരുരുന്നില്ലത്രെ.

എം. ടി. യുടേത് ഒരു കുട്ടിക്കാലാനുഭവമാണ്. സിലോണിലായിരുന്ന അച്ഛന്‍ ഒരിക്കല്‍
ഒരു കൊച്ചു  പെണ്‍കുട്ടിയേയുംകൊണ്ട് കയറിവന്നതും അതിന്റെ പേരില്‍ വീട്ടില്‍

കലഹങ്ങളുണ്ടാവുകയും ഒടുവില്‍ അച്ഛനവളെയുംകൂട്ടി ഇറങ്ങിപ്പോവുകയും ചെയ്ത, പൊളളുന്ന

ഒരോര്‍മ്മ. വര്‍ഷങ്ങള്‍ക്കുശേഷം ഒരു സുഹൃത്ത് പറഞ്ഞ് എം. ടി. അറിയുകയാണ്, ആ പെണ്‍

കുട്ടിയുടെ വിവാഹമായെന്ന്. അന്നു രാത്രി എത്ര ശ്രമിച്ചിട്ടും തനിക്കുറങ്ങാന്‍ കഴിഞ്ഞില്ലെന്നും

'നിന്റെ ഓര്‍മ്മയ്ക്ക്' എഴുതിക്കഴിഞ്ഞതിനുശേഷമാണ് ഒരല്‍പ്പം ആശ്വാസം കിട്ടിയതെന്നും എം.

ടി. പറയുന്നു.

'തെളിച്ച'ത്തിലും കാണാം നമുക്ക്, എഴുതിപ്പോകുന്ന ചില എഴുത്തുകള്‍. ഫഹ്മിദയുടെ

കവിതകള്‍ അത്തരത്തിലുളളവയാണ്. സമൂഹത്തിലേക്ക് തുറന്നുവെച്ച ഒരു കണ്ണ്, ഈ

എഴുത്തുകാരി എപ്പോഴും സൂക്ഷിക്കുന്നുണ്ട്. ആത്മാംശത്തേക്കാള്‍ സാമൂഹികമായ

അനുഭവങ്ങളാണ് ഫഹ്മിദയുടെ കവിതയ്ക്ക് വിഷയമാകുന്നത്. തീര്‍ച്ചയായും വരുംകാല

മലയാളകവിത ഫഹ്മിദയ്ക്ക് ഒരിടം നല്‍കുകതന്നെ ചെയ്യും. 

ദു:സ്വപ്നപീഡിതയായി ഞെട്ടിയുണര്‍ന്നു നിലവിളിക്കുന്ന, ഷിംനിയ ഷാദിയുടെ

എഴുത്തിലെ കുട്ടി, എഴുത്തുകാരിതന്നെ. ഭാഷകൊണ്ട് അദ്ഭുതം സൃഷ്ടിക്കുകയാണ് ഷിംനിയ.

ആഖ്യാതാവായ കുട്ടി സംസാരിക്കുന്നത് തികച്ചും പ്രാദേശികമായ ഒരു ശൈലിയിലാണ്.

എന്നാല്‍, സ്വപ്നത്തില്‍ കടന്നുവരുന്നവരുടെ അനുഭവവിവരണം മാനകഭാഷയിലൂടെയാണ്

വളരുന്നത്. ഒരു ഒന്‍പതാം ക്ലാസുകാരിയില്‍നിന്നു ഇതുപോലൊരു രചന പ്രതീക്ഷിക്കാമോ?

എനിക്കദ്ഭുതം തോന്നുന്നു!

എടുത്തുപറയേണ്ട രചനകള്‍ ഇനിയുമുണ്ട്. അവയൊക്കെ തെളിഞ്ഞുവരേണ്ടത്

വായനക്കാരുടെ ഹൃദയത്തിലൂടെയാണ്. 'തെളിച്ചം'ഒരു നേരമ്പോക്കല്ല. ഗൗരവപൂര്‍വം

സമീപിക്കേണ്ട എഴുത്തിടമാണ്. 'തെളിച്ച'ത്തിന്റെ അണിയറപ്രവര്‍ത്തകര്‍ നമ്മെ ഓര്‍

മ്മിപ്പിക്കുന്ന ഒരു കാര്യമുണ്ട്, ഒറ്റ വാക്യത്തില്‍ അതിങ്ങനെ സംഗ്രഹിക്കാം:

അലക്കി വെളുപ്പിച്ച വാക്കല്ല ജീവിതം...

സുമേഷ് കാട്ടില്‍

 സന്ദേശം

                                                                        
 

മുബാറക് അലി. സി
                                                                          ഹെ‍‍‍ഡ് മാസ്റ്റര്‍

പ്രിയപ്പെട്ട കുട്ടികളേ,                                              
                                                          

ഈ സ്കൂളിലെ ലിറ്റിൽ കൈറ്റ്സിന്റെയും വിദ്യാരംഗം സാഹിത്യ
വേദിയുടെയും ആഭിമുഖ്യത്തിൽ തയ്യാറാക്കുന്ന ഡിജിറ്റൽമാഗസിന് എല്ലാ 
ഭാവുകങ്ങളും നേരുന്നു. ഇത് കുട്ടികളിലെ സർഗ്ഗപ്രതിഭ വളർത്തുന്നതിന് 
ഉപകരിക്കട്ടെ എന്ന്  പ്രത്യാശിക്കുകയും ചെയ്യുന്നു.
                                                         എന്ന്,
                                                            നിങ്ങളുടെ ഹെഡ്മാസറ്റർ

സന്ദേശം

തൃക്കുളം  ഗവ: ഹൈസ്കൂളിലെ   ലിറ്റിൽ കൈറ്റസ് ക്ലബ്ബും 
വിദ്യാരംഗം  കലാ സാഹിത്യ വേദിയും സംയുക്തമായി ഒരു ഡിജിറ്റൽ
മാഗസിൻ തയ്യാറാക്കുന്നതായി അറിഞ്ഞു. കുട്ടികളുടെ രചനാപാടവവും
കമ്പ്യൂട്ടറിലുളള അറിവും വർദ്ധിപ്പിക്കാൻ ഇത്തരം  സംരഭങ്ങൾക്ക് കഴിയും
എന്ന കാര്യത്തിൽ സംശയമില്ല.  ഇതിന്  പിന്നില്‍ പ്രവർത്തിക്കുന്ന മുഴുവൻ
വിദ്യാർത്ഥികളെയും  അദിനന്ദിക്കുകയും   ഈ  ഒരു  മാഗസിൻ  ഏറ്റവും
ആകർഷകവുമാമട്ടെ   എന്ന് ആശംസിക്കുകയും ചെയ്യുന്നു.
                                                                  
                                                                                  എം.എൻ.മൊയ്തീൻ
                                                                                  പിടി.എ പ്രസിഡന്റ്

ലിറ്റില്‍ കൈറ്റ്സ്-ഒരു ഐ.ടി കൂട്ടായ്‍മ

സംസ്ഥാനത്തെ പൊതു വിദ്യാലയങ്ങളിലെ വിദ്യാർത്ഥികളെ ഐ.ടി.  മേഖലകളിൽ
പ്രാവീണ്യം  ഉള്ളവരാക്കുക  എന്ന  ഉദ്ദേശ്യത്തോടെ  കൈറ്റിന്റെ  അഭിമുഖ്യത്തിൽ  ആരംഭിച്ച

ഐ.ടി.കൂട്ടായ്മയാണ് ലിറ്റിൽ കൈറ്റ്സ്.  വിദ്യാലയങ്ങളൊക്കെ ഹൈടെക്  ആയതോടു കൂടി

ഇത്തരം ഒരു കൂട്ടായ്മക്ക് പ്രാധാന്യം ഏറെയാണ്.

കഴിഞ്ഞ  വർഷം  ആദ്യമായി  പരിശീലനം  പൂർത്തിയാക്കിയ  ബാച്ചിന്റെ

അഭിമുഖ്യത്തിൽ  ഒരു  ഡിജിറ്റൽ  മാഗസിൻ  തയ്യാറാക്കിയിരുന്നു.കുട്ടികളുടെ  വൈവിധ്യമായ
രചനകൾ ഉൾപ്പെടുത്തി വളരെ മികച്ച ഒരു മാഗസിൻ നമ്മുടെ സ്കൂളിന്റെതായി പുറത്തിറക്കാൻ

കഴിഞ്ഞിരുന്നു.  കുട്ടികളുടെ  സർഗ്ഗാത്മക ശേഷിയും  കമ്പ്യൂട്ടർ  ആഭിമുഖ്യവും  വർദ്ധിപ്പിക്കാൻ

ഈ  ഒരു  സംരഭത്തിന്  കഴിഞ്ഞു.  ഈ  വർഷവും  ലിറ്റിൽ  കൈറ്റ്സും  വിദ്യാരംഗം  കലാ

സാഹിത്യ വേദിയും സംയുക്തമായി ഒരു ഡിജിറ്റൽ മാഗസിൻ തയ്യാറാക്കുകയാണ്.

എഡിറ്റിങ്ങ്.  ടൈപ്പിങ്,  ഡിസൈനിങ്  ഉൾപ്പെടെ  എല്ലാം  കുട്ടികൾ  തന്നെ
നിർവ്വഹിക്കുന്ന  ഈ  ഒരു  മാഗസിൻ  ഏറ്റവും  മികച്ച  ഒരു  സൃഷ്ടി  ആവട്ടെ  എന്ന്

ആശംസിക്കുന്നു.

വി.എം.രാജീവൻ

ലിറ്റില്‍ കൈറ്റ്സ് മാസ്‍റ്റര്‍ 

MESSAGE
                                                                                      

 SHEEJA M.K
                                                                                                            KITE MISTRESS

                                                                                          

Little Kites IT club is a unique initiative of KITE to encourage the 
natural interest of students in ICT field, so as to  make use of them for 
their learning activities.  There is a wise saying  “great things begin with 
small action” This Digital magazine is a small step to make a great 
change, one step at a time. It is important to build on previous 
successes gradually and carefully preserving the  progress of every 
previous step. Blessings for the great effort of our Little Kite members to 
make it a great thing.

                                     MESSAGE

Little kites was formed in  2018 and it  has a definite role to enhance the digital
upbringing of our children. They are so well explicitly given chances to wide open
digital mind to a digital world.

This magazine will be their Great venture to manifest their digital identity in
their digital world.  Little Kite Masters are undoubtedly leading children to specific
path and their aid and commitments cannot be forgotten. Hence, i wholeheartedly

wish this to become an ideal magazine..

SANOOP. C.N
SITC

                                                                                                                               
ജി.എച്ച്,എസ്.തൃക്കുളം                       12                                  ലിറ്റില്‍ കൈറ്റ്‍സ് 



തെളിച്ചം

കൃതജ്ഞത

                    
  അക്ഷരങ്ങൾ  ചിരജ്ഞമാണ്.  അവ  കാലഘട്ടത്തിന്റെ

അടയാളപ്പെടുത്തലായി കാലത്തിനും മുന്നേ വഴി നടക്കുന്നു.  മൂല്യമുള്ള
അക്ഷരസൃഷ്ടികൾ  കാലത്തെ  ജയിച്ച്  ജീവ-ചൈതന്യമായി
അനന്തതക്കൊപ്പം അനശ്വരാത്മാവായി നിലനിൽക്കും.
കാലത്തിന്റെയപ്പുറത്തേക്ക് പ്രവഹിക്കാനുള്ള പ്രാപ്തിയുണ്ട് ഓരോ അ-
ക്ഷരത്തിനും.
       ഗൗരവതരമായ,  പൊള്ളുന്ന  ആശയങ്ങളെ  അക്ഷരങ്ങളാല്‍
കോർത്തെടുത്ത്  കവിതകളും,കഥകളും  മികവുറ്റ  മറ്റു  സർഗ്ഗ
സൃഷ്ടികളുമൊക്കെയായി  രൂപപ്പെടുത്തി  അവ  ചേർത്തു  വെച്ചതാണ്
ലഘുവായതെങ്കിലും ഉജ്ജ്വലമായ 'തെളിച്ചം' എന്ന ഈ അക്ഷര സുകൃതം.
         2019-20 അധ്യയന വർഷത്തിൽ തൃക്കുളം ഗവ.ഹൈസ്കൂളിലെ
ലിറ്റിൽ  കൈറ്റ്സ്  ഐടി  ക്ലബ്ബും  വിദ്യാരംഗം  കലാസാഹിത്യവേദിയും
സംയുക്തമായി പുറത്തിറക്കുന്ന ഈ ഡിജിറ്റൽ മാഗസിൻ വിദ്യാർഥികളു
ടെ  സാഹിത്യ  വൈഭവവിരുതും  ആധുനിക  യുഗത്തിന്റെ  ഐടി
സാധ്യതകളും ഉപയോഗപ്പെടുത്തി തയ്യാറാക്കിയതാണ്. സർഗ്ഗാത്മക ത
ലം മുതൽ ടെക്നിക്കൽ തലം വരേയുള്ള പ്രവർത്തനങ്ങളെല്ലാം വിദ്യർഥി
കൾ തന്നെചെയ്തത് ഇതിന്റെ പ്രത്യേകതയാണ്.
                       തങ്ങളുടെ സാഹിത്യ സൃഷ്ടികൾ കൊണ്ട് ഈ മാഗസി
നെ സമ്പുഷ്ടക്കിയ പ്രിയ കൂട്ടുകാർ, ഇതിനായി അവിശ്രമം യത്നിച്ച
രാജീവൻ സർ,  ഷീജ ടീച്ചർ,  രചനകളിൽ വേണ്ട മാർഗ്ഗ നിർദ്ദേശങ്ങൾ
നൽകിയ  സുമേഷ്  സർ,  ഈ  സംരംഭത്തിന്  പൂർണ്ണ  പിന്തുണയേകിയ
ഹെഡ്മാസ്റ്റ്ർ മറ്റു അധ്യാപകർ, പി.ടി.എ, വിദ്യാരംഗത്തിന്റെയും ലിറ്റിൽ
കൈറ്റ്സിന്റെയും  അംഗങ്ങൾ  തുടങ്ങി  ഈ  അക്ഷര  വസന്തം
തീർക്കുന്നതിൽ  കൂടെ  നിന്ന,  ഇതിന്റെ  ഭാഗമായ  എല്ലാവരോടുമുള്ള
നിസ്സീമമായ നന്ദിയും കടപ്പാടും സസ്നേഹം രേഖപ്പെടുത്തുകയാണ്.

                             ഇത്പൂർണ്ണമായും തികവൊത്ത ഒന്നാണെന്ന് ഞങ്ങൾ
അവകാശപ്പെടുന്നില്ല. ചെറിയചെറിയ ന്യൂനതകളിലും അപാകതകളിലും
വിട്ടുവീഴ്ച  വരുത്തിക്കൊണ്ട്  ഈ  അക്ഷരോപഹാരത്തെ  നിങ്ങളേവരും
സംതൃപ്തമായി  സ്വീകരിക്കുമെന്ന  ശുഭാപ്തി  വിശ്വാസത്തോടെ
സവിനയം സമർപ്പിക്കട്ടെ.....

അജ്ഞാതരാത്രിയിൽ

              

                                                              ഷിംനിയ ഷാദി കെ. ടി

                                                                                        9:E                   
        

       ഇന്നലെ സ്കൂൾ വിട്ടു
വന്നതിനു  ശേഷം
കുളിയൊക്കെ  കഴിഞ്ഞ്
ഞാനൊന്ന്  മയങ്ങാൻ
കിടന്നു. നല്ല ഉറക്കമായിരുന്നു.
ക്ലാസിൽ  വെച്ച്  തന്നെ
ഞാനും  നിദ്രാ  ദേവിയും
തമ്മിൽ  വലിയ  യുദ്ധമൊക്കെ
കഴിഞ്ഞതാണ്.  അവസാനം
വീട്ടിലെത്തിയപ്പോ  ഞാനങ്ങ്

കീഴടങ്ങി.  തലയണയും  പുതപ്പും  കണ്ടപ്പോൾ  കീഴടങ്ങാതിരിക്കാൻ
സാധിച്ചില്ല. മയക്കം കഴിഞ്ഞെഴുന്നേറ്റപ്പോൾ രാത്രി  8:30  ആയിരുന്നു. വാട്ടര്‍
ടാങ്ക്  നിറഞ്ഞൊലിച്ചിട്ടുണ്ടാവണം, വെളളം തണുത്തതായിരുന്നതു കൊണ്ട്
മുഖം കഴുകിയപ്പോൾ ഒരു കുളിർമ! അത്താഴം കഴിക്കാനിരുന്നപ്പോ, അന്നേരം
കെടന്നിട്ട്  ഒരുപാട്  ചീത്ത കേക്കേണ്ടി വന്നു.  കെടക്കണ സമയത്ത് ഒരുപാട്
വിളിച്ചുവത്രെ!  ചത്ത  ഉറക്കമല്ലെ,  എങ്ങനെയറിയാനാ?  ആ  സമയം  ഒരു
പ്രത്യേക സുഖം! ഇന്നലെ രാവിലെ നേരത്തെ എണീറ്റിരുന്നു. ഒരു അസൈന്‍
മെന്റ്  തയ്യാറാക്കാനായിട്ട്,  അതായിരിക്കാം  ക്ഷീണം  പിടിപെട്ടത്,
ഞാനൊന്ന്  നെടുവീർപ്പിട്ടു.  അത്താഴമൊക്കെ  കഴിഞ്ഞ്  മടക്കിവെക്കാ
പായയിലേക്ക്  കിടന്നിട്ടും  ഉറക്കം  വന്നില്ല.  വളരെ  പാടുപെട്ടു.  നേരത്തെ
ഉറങ്ങേണ്ടില്ലായിരിന്നു.  കൺപോളകളടക്കാൻ  പല  കുറി  ശ്രമിച്ചിട്ടും
സാധിക്കുന്നില്ല.    പുതപ്പിന്റെ  അറ്റം  മുഖത്തേക്ക്  വലിച്ചിട്ടു  കൊണ്ട്
ഞാനുറക്കത്തെ  കാത്തിരുന്നു.  ജനലഴികൾക്കിടയിലൂടെ  എത്തി  നോക്കുന്ന
അടുത്ത വീട്ടിലെ വെളിച്ചവും മയങ്ങി.  ഞാൻ മാത്രം,  എന്തോ ഒരസ്വസ്ഥത.
പ്രേത സിനിമകളിലെ ഒരോ രംഗങ്ങളും ഇറുക്കിയടച്ച എന്റെ കണ്ണുകളിലൂടെ

മിന്നിമറയുന്നു.  പേടി  കൊണ്ട്  ഞാൻ  കണ്ണുകൾ  തുറന്നു.  എങ്ങും  ഇരുട്ട്
വ്യാപിച്ചിരിക്കുന്നു. അങ്ങനെയിരിക്കെ ഞാൻ പോലുമറിയാതെ അവളെന്നെ
തേടിയെത്തി. എപ്പോഴാണ് തുടങ്ങിയതെന്നറിയില്ല. പതിയെ ഞാനൊരു
സ്വപ്നത്തിലേക്ക് വഴുതി വീണെന്ന് തോന്നുന്നു. 
        ഈ വീട്ടിൽ അവർ മൂന്നു പേരാണ് താമസം.  ഒരാളന്ന് നാട്ടിലേക്ക്
പോകുവാണ്. വൈകുന്നേരം അയാളെ ബസ് കയറ്റി വിടാൻ മറ്റു രണ്ടു പേരും
കൂടി  ടൗണിലേക്കിറങ്ങി.  ഇറങ്ങി  എന്ന്  പറഞ്ഞാൽ  ഒരു  മലയുടെ
മുകളിലാണ്  വീട്.  ടാറിടാത്ത  ഒരു  മൺവഴി  ഇറങ്ങി  വേണം
താഴെഎത്തുവാൻ.  അവരുടെ  താമസ  സ്ഥലം  കഴി‍ഞ്ഞ്  കുറെ  താഴെ
എത്തുമ്പോഴാണ്  മറ്റ്  വീടുകൾ....  ഇല്ല....അവിടെയെങ്ങും  മറ്റ്
വീടുകൾകാണുന്നില്ല.  അടിവാരത്ത്  ഒരു  മൈതാനം,  മൈതാനത്തിന്  വലത്
വശത്ത്  കൂടി  അധികം  വീതിയില്ലാത്ത  ടാർ  ചെയ്ത  വഴി.  ആ  വഴി  കുറച്ച്
മുന്നോട്ട് പോകുമ്പോൾ വലത് വശത്ത് ഒരു വീട്  .  അതിന് പിന്നിലായി രണ്ടു
മൂന്നു   വീടുകൾ  അവ്യക്തമായി  കാണാം.  എന്നാൽ  അവിടെയെങ്ങും  ഒരു
മനുഷ്യരെ പോലും അയാൾ  കണ്ടില്ല.  അത് മാത്രമല്ല ആ വഴി അവർ മൂന്നു
പേരും അങ്ങോട്ട് പോയതും അയാൾ കണ്ടില്ല. പിന്നെ ഇതൊക്കെ വ്യക്തമായി
അയാൾ കണ്ടത് തിരിച്ചു വരുമ്പോഴാണ്. 
          ആ വഴി കുറച്ചു മുന്നോട്ട് പോകുമ്പോൾ ഇടത്തേക്ക് ഒരു വളവ്, കുറച്ച്
കൂടി  കഴിഞ്ഞാൽ  വലത്തേക്കും,  വലത്തേക്ക്  തിരി‍ഞ്ഞാൽ  തന്നെ പ്രധാന
റോഡ് കാണാം. വലിയ റോഡ്, വലുതും ചെറുതുമായ ഒട്ടേറെ വാഹനങ്ങൾ. 
          പിന്നെ അവരെ കണ്ടത് ഒരു കല്ല്യാണ വീട്ടിൽ വെച്ചാണ്.  വലിയ
ആൾക്കൂട്ടം.  പെണ്ണുങ്ങളുടെ  വളകൾ  കിലുങ്ങുന്ന  ശബ്ദം.  ആകർഷകമായ
വർണ്ണക്കടലാസു കൊണ്ടു പൊതിഞ്ഞ സമ്മാനങ്ങളുമായി ആളുകൾ വന്നു
കൊണ്ടിരിക്കുന്നു.  അവിടെയതാ,  ഞാൻ  എല്ലാവരെയും  സ്വീകരിക്കുന്നു.
വന്നവർക്ക്  വെളളം  എടുത്ത്  കൊടുക്കാൻ  കൽപ്പിക്കുന്നു,  എല്ലാം
നിയന്ത്രിക്കുന്നു.  ഞാനവരെ   കണ്ടപ്പോൾ  ചിരിച്ചു  കൊണ്ടവരോട്
ഇരിക്കാനായി  ആംഗ്യം  കാണിച്ചു.  ശേഷം  മറ്റുളളവരുടെ  കൂടെ
ഞാനയാളെയും പന്തലിലേക്ക് അയച്ചു. 
         എന്നെ അവിടെയെങ്ങും കാണുന്നില്ല.
      ഭക്ഷണം കഴിഞ്ഞിരിക്കുമ്പോൾ മൂന്നാമൻ അവർകൊപ്പമില്ല, നാട്ടിലേക്ക്
വണ്ടി  കയറിക്കാണും.  കൂടെ  ഉണ്ടായിരുന്ന  മറ്റവൻ  വീട്ടിലേക്ക്  പോകുന്നു
എന്ന്  പറഞ്ഞ്  പോയി.  അവൻ  പോയതിന്  ശേഷം  കുറേ  സമയം
അയാളവിടെ  ഇരുന്നു.  പിന്നെ  വീട്ടിലേക്ക്  തിരിച്ചു.  പുറത്തേക്ക്
ഇറങ്ങിയപ്പോൾ  റോഡ്  വിജനം.  കട  കമ്പോളങ്ങൾ  മുഴുവനും  അടഞ്ഞു
കിടക്കുന്നു.  ഒരു  മനുഷ്യനെയും  കാണുന്നില്ല.  പ്രധാന  റോഡിൽ  നിന്നും

അയാൾ  തനിക്കുളള  വഴിയിലേക്ക്  തിരിഞ്ഞു,  ഇടത്തേക്ക്.....  ആ  വഴിയിൽ
തെരുവു  വിളക്കുകളോ  പ്രകാശമുളള  മറ്റെന്തെങ്കിലുമോ  അയാൾ  കണ്ടില്ല.
കണ്ണുകൾ  തമ്മിൽ  അടക്കാൻ  പറ്റാത്ത  വണ്ണം  ഇരുട്ട്.  തുറന്നിരുന്നാൽ
പോലും  ഒന്നും  കാണാൻ  പറ്റാത്ത  അവസ്ഥ.  അയാൾ  റോഡിലൂടെ
ലക്ഷ്യമില്ലാതെ  നടന്നു.  അയാൾ  മൊബൈൽ  കയ്യിലെടുത്തു  ബട്ടണമർത്തി.
ഡിസ്പ്ലേയിലേ  തെളിച്ചം  പോലും  കാണാൻ  കഴിയാത്തത്ര ഇരുട്ട്.  അയാൾ
മൊബൈലിൽ ടോ‍ർച്ച്  തെളിച്ചു.  അഞ്ചിൽ നന്നായി  അമർത്തി പിടിച്ചാൽ
ടോർച്ച്  തെളിയും.  അത്  കൊണ്ട്  കാര്യം  എളുപ്പമായി.  ഇല്ലെങ്കിൽ അയാൾ
പെട്ടു  പോയേനെ.  ഇരുട്ട്  അത്രമാത്രം  അധികമായിരുന്നു.  അയാൾ  ടോർച്ച്
മുന്നോട്ടു  തെളിച്ചു.  എന്തു  കണ്ടിട്ടാണ്  അയാൾ  നടക്കുന്നതെന്നറിയില്ല.
എങ്കിലും  അയാൾ  നടന്നു.  അപ്പോഴാണ്  അയാൾ  ഒരു  കാര്യം  ശ്രദ്ധിച്ചത്.
അയാളുടെ  ചെവിയിൽ ഹെഡ്  സെറ്റ്  കണക്റ്റ്  ചെയ്തിരുന്നു.  അതിലൂടെ
അർജിത്ത് സിങിന്റെ പാരഡി ഗാനവും കേൾക്കുന്നുണ്ട്. വ്യക്തമാവുന്നില്ല. 

           മുൻപ് പറഞ്ഞ മൈതാനത്തിനടുത്താണ് അയാളിപ്പോൾ, അവിടെ
ഒരു  തെളിച്ചമുണ്ട്.  പരിസരം അയാൾ കാണുന്നുണ്ട്.  മരങ്ങളും,  വീടുകളും,
ശാന്തമായ  ആളൊഴിഞ്ഞ  മൈതാനം  ഭയപ്പെടുത്തുന്ന  ചിത്രമായി  തോന്നി.
ആയാൾ നടക്കുന്ന ഈ വഴി കുറച്ച് മുന്നോട്ട് പോയി ഇടത് വശത്തേക്ക് നീണ്ടു
പോകുന്നു.  ഇടത്  വശത്ത്  മതിൽ  കെട്ടിയിട്ടുണ്ട്.  ആ  മതിലുകൾക്കപ്പുറം
വീടുകളാണോ? അയാൾ കണ്ടില്ല. തനിക്ക് പോകേണ്ട വഴി ഏതാണ്ട് അയാൾ
 മുന്നിലേക്ക് നോക്കി. കണ്ടു, 
           കുറ്റിക്കാടുകൾക്കിടയിലൂടെ  മുന്നോട്ടു  നടന്നു.  പെട്ടെന്ന്
അയാൾക്കവിടെ  നിൽക്കേണ്ടി  വന്നു.  കാരണം  ചെറുതും  വലുതുമായ
കുറേയധികം  നായകൾ  അങ്ങിങ്ങായി  അയാൾക്കു  മുന്നിൽ  നിൽക്കുന്നു.
വെളുത്ത  നല്ല രോമമുള്ള  ഒന്നു  രണ്ടു  നായകളെ  അയാൾ  ശരിക്കും  കണ്ടു.
കുറച്ചു   നിമിഷം  അയാളങ്ങനെ  നിന്നു.  നായകളുടെ  മു‍ഖം  ക്രൂരമായി
തുടങ്ങി.  മുന്നോട്ടും  പിന്നോട്ടും  പോകാൻ  കഴിയാതെ  അയാൾ  അടിമുടി
വിറച്ചു  നിന്നു.  നായകൾ  തല  കുമ്പിട്ട്  കണ്ണുകൾ  മുകളിലേക്ക്  ഉയർത്തി
അയാളുടെ മുന്നിൽ അണി നിരന്നു. 
        
           പെട്ടെന്ന്,  അയാൾ തിരിഞ്ഞോടി.  അത്ഭുതം,  അയാളുടെ ടോർച്ചിന്
എന്താപ്രകാശം.  വലതു  വശത്തുള്ള  ആ  വീട്ടിലേക്ക്  അയാൾ  ഒാടിച്ചെന്നു
അലറി വിളിച്ചു. ആ നാടു മുഴുവൻ കേൾക്കാവുന്നത്ര ഉച്ചത്തിൽ . അയാളുടെ

തൊണ്ട നന്നായി വേദനിച്ചു.  “   ഒാടി വരണേ രക്ഷിക്കണേ'’  പക്ഷേ ആരും
അത്  കേട്ടില്ല,  ആരും  വന്നില്ല.  മുറ്റത്തിരുന്ന  ഒരു  അലൂമിനിയം  ബക്കറ്റ്
അയാളുടെ  ശ്രദ്ധയിൽ  പെട്ടു.  അയാൾ  ഒാടിച്ചെന്ന്  അത്  കൈക്കലാക്കി.
തിരിഞ്ഞു നോക്കി.  ബക്കറ്റ് പിന്നിലേക്ക് ഒന്നു വീശുകയും ചെയ്തു.  പക്ഷെ
പിറകിൽ ഒരു നായയും ഇല്ലായിരുന്നു!!!
         
           അയാൾ റോഡിലേക്കിറങ്ങി.  ആദ്യം കണ്ട സ്ഥലത്ത് തന്നെ അവ
കൂട്ടമായി  നിൽപ്പുണ്ട്.  ചിലപ്പോ  അയാൾക്ക്  പോവേണ്ട  വഴി  അവറ്റകൾ
മനസ്സിലാക്കിയിട്ടുണ്ടാവണം.  എവിടേക്ക്  ഒാടിയാലും  അയാൾ ആ വഴിയിൽ
തന്നെ  ചെല്ലുമെന്ന്  ഉറപ്പാണല്ലോ.  പിന്നെയെന്തിന്  അയാളുടെ  പിന്നാലെ
ഒാടി വരണം. ബക്കറ്റ് കയ്യിലുള്ളതിന്റെ ധൈര്യമാണോ എന്നറിയില്ല അയാൾ
മുന്നോട്ടു നടന്നു. നായകൾ കൂട്ടമായി അയാളുടെ അടുത്തേക്ക് പാഞ്ഞടുത്തു.
അയാൾ വിടുമോ,  തകർത്തു,  ഒക്കത്തിനേം അടിച്ച് നിലം പരിശാക്കി.  അയാൾ
ഒാടി, ആ ഇടവഴിയിലൂടെ, കുറ്റിക്കാടുകളെ വകഞ്ഞുമാറ്റി, അയാളുടെ താമസ
സ്ഥലക്കേക്ക്. 
           ഇരുട്ടിന്റെ കറുപ്പിന് ഒട്ടും മാറ്റമില്ല. കുറേയേറെ പ്രയാസപ്പെട്ട് അയാൾ
മുകളിലെത്തി.  ഏന്തി  വലിഞ്ഞ്  അയാൾ  ഒരുകെട്ടിന്  മുകളിൽ  ഇരുന്നു.
ഇതിനിടയിൽ എപ്പോഴോ അയാളുടെ മൊബൈൽ നഷ്ടമായിരുന്നു.  കിതച്ചു
കൊണ്ട്  അയാൾ  ചുറ്റും  നോക്കി.  നെഞ്ചിടിപ്പ്  കൂടി  കൂടി  വന്നു.  തെറ്റി,
അയാൾക്ക്  വഴി തെറ്റി.  ഈ രാത്രി ഈ മലമുകളിൽ ഒറ്റയ്ക്ക് നിൽക്കുന്നത്
പന്തിയല്ല.  തിരികെ  പോകാം.  താഴെ  ഏതെങ്കിലുമൊരു  വീട്ടിൽ  ഈ  രാത്രി
അഭയം തേടാം. ഇല്ലെങ്കിൽ പേടിച്ച് അയാൾ ചാകും.   
            അയാളുടെ നെഞ്ചിലൊരു കത്തി കുത്തിയിറക്കിയ പോലെ ഒരു
വേദനയുണ്ടായി.  ശരിക്കും  അയാളതനുഭവിച്ചു.  അയാളിരിക്കുന്ന  കെട്ടിനു
താഴെ  നിന്ന്  ഒരാൾ  തീപ്പെട്ടി  ഉരച്ചതാണ്.  ചുറ്റുപാടും  പ്രകാശം  പരന്നു.
‘'ആ...  വന്നോ''അയാൾ  താഴേക്ക്  നോക്കി.  താഴെ  കല്ല്യാണ  വീട്ടിൽ  നിന്നും
യാത്ര  പറഞ്ഞു  പോയ  അയാളുടെ  സഹവാസി.  ആകെ  വിയർത്തു
കുളിച്ചിരിക്കുന്ന  അയാളെ  സഹവാസി  പിന്നീട്  ശ്രദ്ധിച്ചതു  പോലുമില്ല.
തീപ്പെട്ടിക്കമ്പ്  അണയും  മുമ്പ്  അയാൾ  സ്ഥലം  തിരിച്ചറിഞ്ഞു.  അയാൾ
കിടക്കുന്ന  അയാളുടെ  മുറിയാണ്.  അതിൽ  കട്ടിൽ  ചേർന്നു  കിടക്കുന്ന
ഭിത്തിയുടെ  മുകളിലിക്കുകയാണാ്  അയാൾ.  അടഞ്ഞ  വാതിലിലൂടെ

അയാളെങ്ങനെ അതിന്  മുകളിൽ കയറി.  അയാൾക്കറിയില്ല.  പക്ഷെ വലിയ
സമാധാനം തോന്നി അയാൾക്ക്. 

             അയാൾ സാവധാനം താഴേക്കിറങ്ങി, ലൈറ്റിട്ടു. മുറിയിൽ പ്രകാശം
നിറഞ്ഞു.  അയാൾ  അയാളെ  തന്നെ  ആകമാനം  ഒന്നു  നോക്കി.  നന്നായി
വിയർത്തിട്ടുണ്ട്. കൈയ്യിലും കാലിലും മുഖത്തുമൊക്കെ തൊലി പൊട്ടിയിട്ടുണ്ട്.
അതിലേക്ക്  വിയർപ്പു  തുള്ളികൾ  ഒലിച്ചിറങ്ങി  വല്ലാതെ  നീറുന്നുണ്ട്.
കട്ടിലിനോട്  ചേർന്നു കിടന്ന മേശയുടെ മുകളിലേക്ക് അയാൾ വാച്ച് അഴിച്ചു
വച്ചു.  മേശയുടെ  കാലിനോട്  ചേർന്ന്  ഒരു  ചാര  നിറമുള്ള  പൂച്ചയെ
അയാളപ്പോഴാണ്  ശ്രദ്ധിച്ചത്.  അയാളോടൊത്ത്  കളിക്കാനെന്നവണ്ണം അത്
കുണുങ്ങി  കുണുങ്ങി  തന്റെ  കാലിന്നടുത്തേക്ക്  വന്നു.  അയാളുടെ
ശരീരത്തിന്റെ  നീറ്റലും  വേദനയും  അയാൾ  മറന്നു.  കാലു  കൊണ്ട്
അയാളതിനെ  തട്ടി  നീക്കി.  അത്  വീണ്ടും  തന്റെയടുത്തേക്ക്  കുതിച്ചെത്തി.
കുറച്ചു നേരം അവരങ്ങനെ കളിച്ചു.  തന്റെ വലതു കാലിന്റെ തള്ള വിരലിൽ
ആ പൂച്ച ഒന്നു കടിച്ചു.  അയാൾ മുൻപത്തെ പോലെ വീണ്ടും അതിനെ തട്ടി
മാറ്റുവാൻ ശ്രമിച്ചു. പക്ഷെ അത് കടി വിട്ടില്ല. ശക്തമായി കടിച്ചു. വല്ലാത്തൊരു
മുരൾച്ച മുറിയിലാകെ പ്രതിധ്വനിച്ചു. 

            അടങ്ങിപ്പോയ നീറ്റലും,  വേദനയും,  ഭയവും ഇരട്ടി ശക്തിയോടെ
അയാളിലേക്ക് തിരിച്ചെത്തി.  തന്റെ സഹവാസിയെ തീപ്പെട്ടി ഉരച്ച സമയത്ത്
കണ്ടതാണ്,  പിന്നെ അവൻ എവിടേക്ക് പോയെന്ന് അയാൾ കണ്ടില്ല.  താഴെ
ആ  വീടിന്  മുൻപിൽ  നിന്ന്  അലറി  വിളിച്ച  പോലെ  അയാൾക്കൊന്ന്
നിലവിളിക്കണമെന്ന്  തോന്നി.  അത്രത്തോളം  അയാൾ ഭയന്നു.  പക്ഷെ ഒരു
പൂച്ച  കടിക്കുന്നതിന്റെ  പേരിൽ  നിലവിളിക്കുന്നത്  ശരിയല്ലെന്ന്
അയാൾക്കുള്ളിലെ  ആണത്തം  മന്ത്രിച്ചു.  വേദന  കടിച്ചമർത്തി  അയാൾ
കട്ടിലിലിരുന്നു. അപ്പോഴും ആ നാശം പിടിച്ച പൂച്ച കടി വിട്ടിരുന്നില്ല. അയാൾ
ശക്തിയായി  അതിനെ പിടിച്ചു  വലിച്ചു.  പൂച്ച കടി  വിട്ടു.  കൂടെ  അയാളുടെ
തള്ളവിരലിന്റെ  നഖവും  പറിഞ്ഞുപോയി.  അയാൾ  വല്ലാതെ  കരഞ്ഞു.
കൈയിലിരുന്ന്  പൂച്ച മുരൾച്ചയോടെ കുതറി.  അയാൾ രണ്ടു കൈകൊണ്ടും
അതിനെ  മുറുകെ  പിടിച്ചു.  കഴുത്തിൽ  പിടിച്ചിരുന്ന  വലതു  കൈയ്യിലെ
തള്ളവിരലിൽ പൂച്ച അടുത്ത കടി കടിച്ചു.  അയാൾ കട്ടിലിലേക്ക് ചെരിഞ്ഞ്

കിടന്നു.  കാലുകൾക്കിടയിലേക്ക്  കൈകൾ  തിരുകി  വെച്ച്  അയാൾ  കിടന്നു.
പിടിവിടാതെ  അയാൾ  പൂച്ചയെ  കാലു  കൊണ്ട്  ഞെരിച്ചു.  ചാകട്ടെ,  അത്
കുതറിയോടാൻ ശ്രമിക്കുന്നുണ്ടായിരുന്നു. 
             എത്ര നേരം അങ്ങനെ കിടന്നു അയാൾക്കറിയില്ല.  ചെറുതായി
അയാളൊന്നു മയങ്ങിപ്പോയി.  വല്ലാത്ത ശ്വാസം മുട്ടൽ അനുഭവപ്പെട്ടപ്പോൾ
അയാൾ കണ്ണു തുറന്നു. അയാൾ വീണ്ടും ഞെട്ടി. ആ കട്ടിലിൽ തന്നോടൊപ്പം
മൂന്നു നാലു പേർ കിടക്കുന്നു. അയാൾ അവരുടെ ഇടയിലും. മെല്ലെ അയാൾ
എഴുന്നേൽക്കാൻ ശ്രമിച്ചപ്പോൾ തന്റെ കയ്യിലുണ്ടായിരുന്ന പൂച്ച പിടഞ്ഞെ
ഴുന്നേറ്റ്   തുറന്നു  കിടന്ന  വാതിലിലൂടെ  പുറത്തേക്ക്  പാഞ്ഞു.  അയാൾ
എഴുന്നേറ്റ് കട്ടിലിന്റെ ഒാരത്ത് ഭിത്തിൽ ചാരിയിരുന്നു. 
             അയാൾ നോക്കി,  കട്ടിലിൽ കിടക്കുന്ന നാലു പേരും തനിക്ക്
അപരിചിതർ.  ഇവരൊക്കെ  ആരാണ്  എന്തിനാണ്  ഇവിടെ  വന്നു
കിടക്കുന്നത്  എന്നൊക്കെ  അയാൾക്ക്  ചോദിക്കണമെന്നുണ്ട്.  പക്ഷെ,
അതിനു പോലും കഴിയാത്ത വണ്ണം അയാൾ ക്ഷീണിതനായിരുന്നു. 

          കുറച്ച് സമയം കഴിഞ്ഞ്, ഉറങ്ങിക്കിടന്ന രണ്ടു പേർ എഴുന്നേറ്റു നിന്നു.
അയാൾ  ചെരിഞ്ഞ്  മുകളിലേക്ക്  അവരെ  നോക്കി.  എന്നാലവർ  അയാളെ
ശ്രദ്ധിച്ചതു  പോലുമില്ല.  ഒരുവൻ  ഭിത്തിയിൽ  ചാരി  നിൽക്കുന്നു.  മറ്റവൻ
അവനുമായി മൽപ്പിടിത്തത്തിനു വേണ്ടി കൈകൾ തമ്മിൽ കോർത്തു പിടിച്ച്
കട്ടിലിൽ നിന്നു കൊണ്ട് തന്നെ പിടിവലി കൂടുന്നു.  കട്ടിലിൽ കിടക്കുന്ന മറ്റ്
രണ്ടു  പേർ  ഇതൊന്നുമറിഞ്ഞിരുന്നില്ല.  അവരെ  വിളിച്ചുണർത്തണോ
ഇവരെ  പിടിച്ചു  മാറ്റണോ  ഏതാണ്  ആദ്യം  ചെയ്യെണ്ടതെന്ന്
അയാളൊന്നാലോചിച്ചു.  പക്ഷെ  അയാളിതു  രണ്ടും  ചെയ്തില്ല.  കാരണം
ഒന്ന്  കൈയ്യുയർത്താനോ  സംസാരിക്കാനോ  പറ്റാത്ത  വണ്ണം  അയാൾ
ക്ഷീണിതനായിരുന്നു.  അയാൾ  വീണ്ടും  അവരെ  നോക്കിയിരുന്നു.  ചാരി
നിൽക്കുന്നവന്റെ കുറച്ച് മുകളിലായി ഒരു ജനൽ അയാൾ കണ്ടു. 
 പെട്ടെന്ന്!
          ആ ജനലിലൂടെ രണ്ടു കൈകൾ നീണ്ടു വന്നു.  കൈകൾ മാത്രമേ
കാണാൻ  കഴിയൂ.  അത്രയും  നീളമുളള  വിരലുകൾ  അയാൾ  ആദ്യമായി
കാണുകയായിരുന്നു.  ആ കൈവിരലുകൾ നീണ്ടു വന്നു.  വിരലുകൾ മാത്രം.
അത്  ഭിത്തിയിൽ  ചാരി  നിൽക്കുന്നവന്റെ  കഴുത്തിൽ  പിടുത്തമിട്ടു.  അവൻ

കണ്ണുകൾ  തുറിച്ച്  കൊണ്ട്  വല്ലാതെ  ഒന്ന്  അലറി.  മറ്റവൻ  ഇതൊന്നും
ശ്രദ്ധിക്കാതെ  അവനുമായി  മൽപ്പിടിത്തം  തുടരുന്നു.  ഒന്നെഴുന്നേൽക്കാൻ
പോലുമാകാതെ  അയാളവിടെത്തന്നെ  ഇരുന്നു  പോയി.  കൺമുന്നിൽ  ഒരു
മനുഷ്യന്റെ മരണം കാണുകയാണ്. 
        നിമിഷങ്ങൾക്കകം  അയാളുടെ  കഴുത്തിലെ  പിടിത്തം  തന്റെ
കഴുത്തിലെന്ന  പോലെ  അയാൾക്കുമനുഭവപ്പെട്ടു.  അയാൾ  കഴുത്തിൽ  കൈ
വച്ചു  നോക്കി...  ഇല്ല...ഒന്നുമില്ല  അയാൾ  വീണ്ടും  അപരിചിതനെ  നോക്കി.
അയാളുടെ  പിടയുന്ന  ശരീരം,  പുറത്തേക്കുന്തിയ  കണ്ണുകൾ  അതേപടി
തന്നിലുമനുഭവപ്പെട്ടു.  തന്റെ  കൈകാലുകൾ  പിടഞ്ഞു,  കഴുത്ത്  മുറുകി,
കണ്ണുകൾ  തള്ളി,  ഒരിറ്റ്  ശ്വാസത്തിനായി  അയാൾ  പിടഞ്ഞു.  ഒന്നുറക്കെ
കരയാൻ, അലറാൻ അയാൾക്ക് തോന്നി. അയാൾ അലറി... ശബ്ദമില്ലാതെ.
             കണ്ണുകൾ തുറന്നു. വീണ്ടും ഇരുട്ട്. ഒന്നും കാണാൻ കഴിയാത്തത്ര
ഇരുട്ട്.  മുകളിൽ  ഫാനിന്റെ  കിരു  കിരാ  ശബ്ദം.  തലയ്ക്കലിരുന്ന
മൊബൈലെടുത്ത് ഏതോ ഒരു ബട്ടണമർത്തി. ചുറ്റും നോക്കി  ആരുമില്ല. 
                                            ഉമ്മാാാാ!
അറിയാതെ ഞാൻ വിളിച്ചു പോയി. മൊബൈലിൽ നോക്കി. സമയം 1 :40

 ചിതയൊരുക്കം

                               ഫഹ്മിദ കെ

                                                             10:F
                      

മൃതിതാളത്തിന്റെ
മൂകകോലാഹം

ചൂഴ്ന്നു കിടപ്പുണ്ടിവിടെ
                          

അന്ത്യോഛ്വാസത്തിനു
അംബഭുമി

കിണഞ്ഞാഴ്ന്നു
വെമ്പിടുന്നോ

പ്രപഞ്ചം കീഴടക്കാനുളള
വ്യഗ്രതകള്‍

കടയ്ക്കല്‍ കോടാലി വെച്ച്
ആര്‍ത്തിയോടെപിഴ‍ു

തെടുത്ത്
വെട്ടി വെളുപ്പിച്ച്
ഇടിച്ചു നിരത്തി

തീപ്പറത്തി
ഭസ്മമാക്കിയതിന്റെ
ബാക്കി പത്രമാണ്
നിശ്ചേഷ്ടമീ വപുസ്സ്

പച്ചനറുമണം പോലും
നിനവില്‍,

എെതിഹ്യശ്മശാനത്തിലാണ്
വിളറിയ വെളുപ്പും

ഒളിക്കാനൊരിടം തേടിയലയുന്ന
വെയിലും

സഹിക്കുന്ന ഭൂമിയുടെ 
മരവിപ്പും   ബാക്കി

ഇല്ല ,  നിര്‍വൃതിയടയാറായിട്ടില്ല
ഭൂമി  മരിച്ചിട്ടില്ല
ആത്മജര്‍ക്കായി

അവസാനത്തെതുളളി
ചോരയും  ചുരത്താന്‍

ഈ ചിരാത്മാവിനു സന്നദ്ധതയുണ്ട്

എന്തിനു  ബാക്കി  വച്ചേക്കുന്നു ?
ഭീമാകാരമൊരു

ഗ്യാസ്  ചേംബര്‍ പണിയാം
നമുക്കീ   ഭുമിയെ

കൊന്നു കളഞ്ഞേക്കാം !
ഭുപ്രതലത്തിനു മുകളിലവശേഷിച്ചതു
പെറുക്കിക്കൂട്ടി ചിതയൊരുക്കാം....!

   കുൂട്ടുകാരൻ

                                 കൂട്ടൂകൂടാനായെന്റെ
                                 കൂടു തേടിയണഞ്ഞൊരു 
                                 കുഞ്ഞാറ്റക്കിളി
                                 കാറ്റിനോടു കളി പറഞ്ഞും
                                 കാടായ കാടെല്ലാം മേടായ മേടെല്ലാം
                                 കണ്ണാരം പൊത്തി കളിച്ചും
                                 കണ്ണിൽ കണ്ണിൽ കണ്ണാടി നോക്കി
                                 കൊക്കാരുമ്മി ചിറകുരുമ്മി
                                 കിലുകിലെ കൊഞ്ചി ചിലച്ചും
                                 കിളികൂട്ടിലെന്നെ
                                 കുുളിരറിക്കാതെ
                                 കവിൾ ചേർത്തുറക്കിയും
                                 കനിവിന്റെ കവിവാമെന്റെ
                                 കരളിന്റെ കരളായ 
                                 കളിക്കുട്ടുകാരൻ......

സ്ക്കൂള്‍ ബാഗി‍ല്‍ എത്തിയ

 ലഹരി

                                                                                റിയ  ജുബിന്‍ എം. കെ

                                                                                            9:E    

                കൗമാരത്തിന്റ കാലഘട്ടത്തിലാണ്നാംലഹരിക്ക്അടിമയാകുന്നത്.
ലഹരി വില്‍പനക്കാരുടെ മുഖ്യകണികയാണ്കുട്ടികള്അതവാകൗമാരക്കാലം.
കൗമാരകാലത്തിന്റെ ഒരു പ്രത്യേകത കൂടിയാണിത്.സ്വഭാവത്തില്‍ നല്ല 
പെരുമാറ്റമോ ചീത്ത പെരുമാറ്റമോയില്ലാതെ അവരുടെ ചതി അറിയാതെ 
അതില്‍ പെട്ടു പോവുക എന്നത്. ഇപ്പോള്‍ നാം വിചാരിക്കുന്നതു 
പോലെയല്ല. ലഹരി എന്നത്.  മിഠായികളായും പലരീതിയിലും നമുക്കിടയില്‍ 
എത്തിചേരുകയാണ് ചെയ്യുന്നത്. ഈ ലഹരി എന്നത്  അവരുടെ 
കൂട്ടുകാരില്‍ എത്തുന്നു. ഇതു പല ഭക്ഷ്യ ശൃഖലയെ പോലെ നീണ്ടു നീണ്ടു 
പകുന്നു.ഇതാണ് ഈ കാലത്തിന്റെ കുഴപ്പം.പല സൗകര്യങ്ങള്‍ കൂടും തോറും
കുട്ടികളില്‍ ഇങ്ങനത്തെ കാര്യങ്ങള്‍ അറിയാതെ എത്തുന്നു.സ്കുൂളിന്റെ 
കോം ബൗഡിലും ഇപ്പോള്‍ സ്ക്കൂൂള്‍ കുട്ടികളിലും എത്തിയിരിക്കുന്നു.ഇന്ന് 
കുട്ടികളില്‍ ആക്കാനുള്ള കാരണം അവര്‍ കൗമാരക്കാരാണ് ഒരു വട്ടം 
ഉപയോഗിച്ചാല്‍ ഇത് നല്ല തൊഴിലാണെന്നും ഇത് പിടക്കപെടില്ലന്നും 
വിചാരിച്ച്  ഈ തൊഴില്‍ ചെയ്ത് ജീവിക്കും ഇത്  ഒരു വട്ടം ഉപയോഗിച്ചാല്‍ 
ആര്‍ത്തികൂടുകയും അതിലേക്ക്  മറ്റുള്ളവരെ പ്രേരിപക്കുകയും ചെയ്യുന്നു. 
ഇങ്ങനെയാണ് ഈ കാലത്ത് ആത്മഹത്യകള്‍ വര്‍ധിക്കുന്നതും കുത്തും 
കൊലയും നടക്കുന്നതും. മദ്യപിച്ചും മയക്കുമരുന്നുകളും മറ്റും ഉപയോഗിച്ചും
വീട്ടില്‍ എത്തി അസ്വസ്ഥത പ്രകടിപ്പക്കുകയും ചെയ്യുന്നു.ഒരു വട്ടം കഴിച്ചാല്‍
ആര്‍ത്തികുൂടി അത് കിട്ടാന്‍ വേണ്ടിയും അത് വാങ്ങാന്‍ കാശിന് വേണ്ടിയും 
കുത്തുംകൊലയുംനടത്തുന്നു.''നാംഎല്ലാവരുംഒരുനിമിഷംചിന്തിക്കുക.നമ്മുടെ
സമൂഹ നന്മയെ വെറുത്ത് ഇങ്ങനെ പല ബന്ധങ്ങള്‍ ഇല്ലാതാവുകയും 
ചെയ്യുന്നു.ഈ ലഹരിയിലൂടെ ഇതെല്ലാം കൂടി വരികയാണ്. നമ്മുടെ 
സമൂഹത്തില്‍  ആരെങ്കിലും ഇങ്ങനെയായാല്‍  യുവതലമുറയുടെ 
അവസ്ഥയെന്തോയിരിക്കും?വേഗം പെടുന്നത്  സ്ക്കൂള്‍ വിദ്യാര്‍ത്ഥികളാകും. 

നമ്മുടെ സ്ക്കുൂളിലെ ഓരോരുത്തരുടെയും ബാഗ്  ചെക്ക്  ചെയ്താല്‍ 
അറിയാനാവും സ്ക്കൂള്‍  ബാഗിലും എത്തിയ ലഹരി. നാം 
ചിന്തിക്കുക,നമ്മളും നമ്മുടെ സമൂഹവും  പുതിയ തലമുറയും അതില്‍ ഉള്‍
പെട്ടിട്ടുണ്ടോ?....എന്ന്....,  

മട്ടുപ്പാവിലെ ജൈവ കൃഷിക്ക്

          നൂറുമേനി തെളിച്ചം

അനുദിനം മികവിന്റെ പാതയിലാണ് നമ്മുടെ വിദ്യാലയം പാഠ്യ-പാഠ്യേതര  
രംഗങ്ങളിൽ സ്കൂൾ വലിയ പുരോഗതിയാണ് കൈവരിച്ചു 

കൊണ്ടിരിക്കുന്നത്
       മികച്ച അത്യാധുനിക ഭൗതിക സാഹചര്യങ്ങൾക്കിടയിൽ സ്കൂളിലൊരു 
ഹരിത കൃഷിത്തോട്ടം ഒരുക്കുന്നതിനുളള സ്ഥല സൗകര്യങ്ങൾ 
അപര്യപ്തമായിരുന്നു. ഇതിന് പരിഹാരമായാണ്അധ്യാപകരുടെ മാർഗ്ഗ 
നിർദേശത്തിൽ  സ്കൂളിലെ ദേശീയ ഹരിത സേനാംഗങ്ങൾ  മൂന്നുനില 
കെട്ടിടത്തിനു മുകളിലെ  മട്ടുപ്പാവിൽ പോളിത്തീൻ കവറുകളിൽ മണ്ണുനിറച്ച് 
ജൈവ കൃഷി ആരംഭിച്ചത്. ഇന്നു കോൺക്രീറ്റു കെട്ടിടത്തിനു മുകളിൽ 
സമൃദ്ധമായി തഴച്ചു നില്‍ക്കുന്ന പച്ചപ്പുകണ്ടാൽ ആരും ഒരു വേള നോക്കും. 
വെണ്ടയും തക്കാളിയും മുളകും  ചീരയും കൈപ്പയും വെളളരിയും പയറും 

പടവലവും . പച്ച, മ‍ഞ്ഞ, വെളള, വയലറ്റ് നിറങ്ങളിൽ നീണ്ടതും  
ഉരുണ്ടതുമൊക്കെയായ വഴുതനകളും മുതൽ മല്ലിയും കാബേജും വരെ ഇവിടെ
വിളഞ്ഞു നിൽക്കുന്നു. പൂർണ്ണമായും ജൈവരീതിയിലായ കൃഷിക്ക് 
വളങ്ങളായി വേപ്പിൻ പിണ്ണാക്ക്, കടലപ്പിണ്ണാക്ക് , ചകിരിച്ചോറ് 
തുടങ്ങിയവയും ഒപ്പം സ്കൂളിലെ ജൈവ ഭക്ഷണാവശിഷ്ടങ്ങളും 
പ്രയോജനപ്പെടുത്തുന്നു. കീടനാശിനിയായി നീം സോപ്പ് ലായനിയാണ് 
ഉപയോഗിക്കുന്നത്.
           കൃത്യമായ ഇടവേളകളിൽ വിളവെടുക്കുന്ന പച്ചക്കറികൾ സ്കൂളിലെ 
ഉച്ചഭക്ഷണത്തിലേക്കാണെടുക്കുന്നത് . ശേഖരിക്കുന്ന പച്ചക്കറി വിത്തുകൾ 
പാക്കറ്റുകളിലാക്കി വിദ്യാർത്ഥികൾക്ക് തന്നെ നൽകുന്നു . നട്ടതു മുതൽ 
നനച്ചു വളർത്തി പരിപാലിക്കുന്നതും പാകമായ വേളകളിൽ വിളവെടുപ്പിനു 
നേതൃത്വം നൽകുന്നതുമെല്ലാം വിദ്യർത്ഥികൾ തന്നെയാണ്. 
വിദ്യർത്ഥികൾക്കൊപ്പം മാർഗ നിർദേശങ്ങളുമായി അധ്യാപകരുംകൂടെയുണ്ട്.
കൃഷിവകുപ്പുമായും നിരന്തരം ഇടപെടുന്നു. സ്കൂളിലെ ജൈവ കൃഷിത്തോട്ടം
കാണാനിടയാകുന്ന ഒാരോ കുട്ടിക്കും വീട്ടിലും സ്വന്തമായൊരു 
പച്ചക്കറിത്തോട്ടം നിർമിക്കാനുളള ചോദനയുണ്ടാകും.
ചിങ്ങം ഒന്നിന് കൃഷിവകുപ്പിന്റെ സഹകരണത്തോടെ സ്കൂളിലെ ദേശീയ 
ഹരിതസേന സംഘടിപ്പിച്ച " പാഠം ഒന്ന് പാഠത്തേക്ക് '’’ എന്ന കാർഷിക 
പരിചയ പരിപാടിയും ഏറെ ശ്രദ്ധ നേടിയിരുന്നു. സ്കൂളിലെ ഉച്ച ഭക്ഷണ 
പദ്ധതിക്കാവശ്യമായ മുഴുവൻ പച്ചക്കറികളും സ്കൂളിൽ തന്നെ 
ഉൽപാദിപ്പിക്കാനുളള ഒരുക്കത്തിലാണ് വിദ്യാർത്ഥികൾ........

കാർമേഘം

                               മനം പോലെ മാനവും
                              ഇരുളുന്നു മേഖവും
                              പെയ്തൊയിയുന്നില്ല
                              ഒരു തുള്ളിപ്പോലും...!

                             ഘന മേറെയാണുതാനും    

                             ആർത്തലച്ചു പെയ്യണം
                             ലഘുവായ്  വീണ്ടും

                             വാനിലേക്കുണ‍ർന്നുയരാൻ
                             ഈ ചക്രവിതു പോൽ
                             തുടരുവാൻ....

സ്റ്റെല്ല

      

         ‘  ചേച്ചിക്ക്  തിരക്കൊഴിഞ്ഞ  ഒരു  നേരവുമില്ലോ.ഞാനും  കുുടി
സഹായുക്കട്ടെ....’’   പ്രായം പത്തെ 
ആയിട്ടുളെളക്കിലും പക്ക്വതയുളള സംസാരമാണ് ലില്ലിക്കെപ്പോഴും. ശബദം
കേട്ട  സ്റ്റെല്ല  നിറഞ്ഞ  പുഞ്ചിരിയോടെ  ലില്ലിയെ  വാരിയെടുത്ത്
പുറത്തേക്കിറങ്ങി.  വിശാലമായ  മുറ്റത്തിന്റെ   ഒരു  കോണിലായി  പടർന്നു
പന്തലിച്ച് നിൽക്കുന്ന കശുമാവിന്റെ ചുവട്ടിൽ അവൾ നിന്നു. കുട്ടികൾക്കായി 
ഒരുക്കിയ  കൊച്ചു  ഉൗഞ്ഞാലിൽ  സ്റ്റെല്ല  ലില്ലിയെ  ഇരുത്തി.  പതിയെ
ഉൗഞ്ഞാൽ  ആട്ടി  കൊടുത്തു.തികച്ചും  ശാന്തമായ  അന്തരീക്ഷത്തിൽ
പലപ്പോഴും  കേൾക്കാറുള്ള  പക്ഷികളുടെ  കൊഞ്ചലിനേക്കാളേറെ
അങ്ങകലെയുള്ള  നെയ്ത്ത്  ഫാക്ടറിയിൽ  നിന്ന്  രാവിലെയും  വൈകീട്ടും
ഒരുമ്പത്തോടെ  മുഴങ്ങിക്കേൾക്കുന്ന  സൈറൺ  ശബ്ദത്തേക്കാളേറെ
റേഡിയോയിൽ  നിന്ന്  ഒഴുകിവരുന്ന  ചിത്രചേച്ചിയുടെ
മനോഹരഗാനത്തേക്കാളേറെ ലില്ലി കേൾക്കാൻ ആഗ്രഹിച്ചിരുന്ന ഒരേ ഒരു
നാദം  സറ്റെല്ലയുടെ  വള  കിലുക്കമാണ്.  സൂര്യൻ  മിഴി  തുറക്കും  മുമ്പ്  കേട്ട്
തുടങ്ങുന്ന  വള  കിലുക്കം  പാതിരാത്രി  വരെ  നീളും.  അത്  തരുന്ന
സുരക്ഷിതത്വം ഒരിക്കലും പറഞ്ഞറിയിക്കാൻ പറ്റുന്നതല്ലെന്ന് അവിടത്തെ 
കുഞ്ഞുങ്ങൾക്ക്  ആരും  പറഞ്ഞു  മനസ്സിലാക്കി  കൊടുക്കേണ്ട  കാര്യമില്ല.
ഊഞ്ഞാലിലെ കയറിൽ മുറുകെ പിടിച്ച് തല ചെരിച്ച് കളളച്ചിരിയാലെ മീനു
സ്റ്റെല്ലയെ  നോക്കി.  ഒരിക്കൽ  പോലും  പുഞ്ചിരി   മാ‍ഞ്ഞു  കണ്ടില്ലാത്ത  ആ
മുഖത്ത് നോക്കി കളളച്ചിരി  ചിരിക്കുന്നത്  മീനുവിന്  വലിയ ഇഷ്ടമാണ്.  ആ
സമയം അശ്വതിക്കൊരു  തലയാട്ടലുണ്ട്.  കാതിൽ നീളത്തിൽ തൂങ്ങിയാടുന്ന
കമ്മലുകളപ്പോൾ ആ ചുരുൾ മുടിക്കും മുഖത്തിനും ഭംഗി കൂട്ടും.  പരുപരുത്ത
ദേഹവും  കനമേറിയ  ശബ്ദമാണെങ്കിലും  അശ്വതിയെ  എല്ലാവർക്കും
കാര്യമാണ്  .   സ്റ്റെല്ല  പലപ്പോഴായി  തമാശകളിൽ  പറഞ്ഞ  ജീവിത
കഥകളിലൂടെയും അവളാ സത്യം മനസ്സിലാക്കിയിരുന്നു. തങ്ങളുടെ പ്രിയപ്പെട്ട
സ്റ്റെല്ല ചേച്ചി മനസ്സിൽ പെണ്ണും പുറമേ പുരുഷനുമാണെന്ന്.ആദ്യമൊക്കെ
ലില്ലിക്ക് കൗതുകമായിരുന്നു. എന്തെങ്കിലും ഒരു കാര്യം അറിഞ്ഞാൽ അത്
മുഴുവൻ മനസ്സിലാക്കാതെ ലില്ലിക്ക് ഉറക്കം വരാറില്ല. ബുദ്ധിയുള്ള കുട്ടിയായത്

കൊണ്ട്തന്നെ  അവളിക്കാര്യം  ചോദിച്ച്  സ്റ്റെല്ലയെ  ബുദ്ധിമുട്ടിച്ചില്ല.
അവൾക്കെന്നും സ്റ്റെല്ല ഒരത്ഭുതം ആയിരുന്നു.പുറമേ നിന്ന്  വരുന്നവർ ഉറ്റു
നോക്കുമ്പോഴും പരിഹാസത്തോടെ സംസാരിക്കുമ്പോഴും പുഞ്ചിരിയല്ലാതെ 
ആ മുഖത്ത് വിടരാറില്ല. നേരം പുലരുന്നതിന്ന് മുന്നേ എഴുന്നേറ്റ് കുളിച്ച്
വൃത്തിയായി ജോലികൾ ചെയ്യുന്ന സ്റ്റെല്ലയെ ലില്ലിയുടെ കണ്ണുകൾ എപ്പോഴും
പിന്തുടർന്നിരുന്ന.  എപ്പോഴും  സൽവാറാണ്  സ്റ്റെല്ല ധരിച്ചിരുന്നത്.   തന്റെ
ജീവിതം അനാഥകുഞ്ഞുങ്ങൾക്കായി മാറ്റിവെച്ചിരിക്കുന്ന സ്റ്റെല്ല ശരിക്കും 
ഒരു  മാലാഖയാണ്.  പതിനഞ്ചോളം  വരുന്ന  അനാഥകുഞ്ഞുങ്ങളെയും
വൃദ്ധരെയും പരിപാലിച്ച് അവർക്ക് ഭക്ഷണവും കരുതലും നൽകി അവരുടെ
ചേച്ചിയും  അമ്മയുമൊക്കെയായി  ജീവിതം  എന്തെന്ന്  കാണിച്ച്
കൊടുക്കുമ്പോഴും  സ്റ്റെല്ല  സ്വന്തം  ജീവിതം  ജീവിക്കാൻ  മറന്ന്
കൊണ്ടിരിക്കുകയാണ്.  ഒരു പാട് ചെറിയ കുട്ടികളുണടെങ്കിലും സ്റ്റെല്ലക്കിഷ്ടം
ലില്ലിയോടാണ്. അതിന് കാരണവും ഉണ്ടായിരുന്നു. മുന്നോട്ടുള്ള ജീവിതം
ചോദ്യചിഹ്നമായ  സമയത്ത്  ജീവിതം  മറന്ന്  മരണത്തെ  തേടിയവളെ
ജീവിതത്തിലേക്ക് തിരികെ കൊണ്ട് വന്നത് ലില്ലിയായിരുന്നു. 
                                           സ്റ്റെല്ലയുടെ അച്ഛനും അമ്മക്കും ഏറെ വൈകി
ഉണ്ടായതാണ്  സ്റ്റെല്ലയെ  .  ഒരുപാട്  കാത്തിരുന്ന  ശേഷം  ലഭിച്ച
കുഞ്ഞായതിനാൽ എല്ലാ ലാളനകളോടെയും ആ കുഞ്ഞ് വളർന്നു.എന്നാൽ
വളർച്ചയുടെ ഒരു ഘട്ടത്തിൽ അവരെ ഞെട്ടിപ്പിക്കും വിധം യാഥാർത്ഥ്യം 
അവർക്ക് മുന്നിൽ തെളിഞ്ഞു. ഒരുപാട് വർഷത്തെ കാത്തിരിപ്പിനൊടുവിൽ
ജനിച്ച  ആൺതരി  പുറമേ  ആൺശരീരവും  ഉള്ളിൽ
പെൺമനസ്സുള്ളവളുമായിരുന്നു. വേദന നിറഞ്ഞ ആ സത്യം മനസ്സിലാക്കിയ
അവർക്ക് പിന്നീട്  പഴയ സ്നേഹം നൽകാൻ കഴിഞ്ഞില്ല.  എങ്കിലും ആരും
അറിയാതെ തന്നെ അവർ അവനെ വളർത്തി. പക്ഷെ ദിവസം കഴിയുന്തോറും
അവനിലുണ്ടാകുന്ന  മാറ്റം  നാട്ടുകാർ  കൂടി  തിരിച്ചറിഞ്ഞതോടെ   സ്വന്തം
മകൻ എന്ന പരിഗണന കൂടി  നൽകാതെ വാക്കുകൾ കൊണ്ട് മുറിപ്പെടുത്തി.
വളകളിട്ട്  മാലയണിഞ്ഞ്  കമ്മലും  പൊട്ടുമിട്ട്  അവനൊരിക്കൽ  അവ‍ക്ക്
മുന്നിൽ  വന്നപ്പോൾ  അതിൽ  നിന്നൊക്കെ  പിന്തിരിപ്പിക്കാൻ  അവർ
ആവോളം  ശ്രമിച്ചു.  തല്ലിയും  വാക്കുകൾ  കൊണ്ട്  കുത്തി  പരിക്കേൽപ്പിച്ചും
അവനെ വേദനിപ്പിച്ച് കൊണ്ടിരുന്നു. എന്നാൽ വേനിപ്പിച്ചിട്ട് കാര്യമില്ലന്നും  
ഒരിക്കലും  അവനെ  മകനായി  തിരികെ  കിട്ടില്ലെന്ന്   തിരിച്ചറിഞ്ഞ  അവർ
അവനെ  ഒഴിവാക്കാൻ  ശ്രമിച്ചു  കൊണ്ടേയിരുന്നു.നാട്ടുകാരുടെയും
കുടുംബത്തിന്റെയും  പരിഹാസം  സഹിക്ക  വെയ്യാതെ  മകനെ  ഉപേക്ഷിച്ച്
നാട് വിട്ടു. അച്ഛന്റെയും അമ്മയുടെയും പ്രവർത്തിയിൽ മനം നൊന്ത  അവൻ 

ജീവിതം  അവസാനിക്കാൻ  വരെ  തീരുമാനിച്ചിരുന്നു.   അവൻക്ക്  അവന്റെ
ശരീരത്തിനോട്  വെറുപ്പും   ദേശ്യവും  വന്നുതുടങ്ങിയതും
മാനസികസംഘർഷം  കൊണ്ട്  ജീവിതം  അവസാനിപ്പിക്കാൻ  വരെ
തീരുമാനിച്ചിരുന്നു.  രണ്ടും  കൽപ്പിച്ച്    ആഴമേറിയ  പുഴയിലേക്കെടുത്ത്
ചാടാൻ നിൽക്കവേ  ഒരു കൊച്ചു കുഞ്ഞിന്റെ കരച്ചിൽ അവനെ അതിൽ
നിന്നും പിന്തിരിപ്പിച്ചു.പുൽക്കാടുകളിൽ  നിന്ന് ആ  കുഞ്ഞിനെയെടുത്ത് 
നെഞ്ചോട്  ചേർത്ത്  വെക്കുമ്പോൾ  അവനിലെ  പെൺമനസ്സ്
ഉണരുകയായിരുന്നു. അവനെ മാതാപിതാക്കൾ ഉപേക്ഷിച്ചപോലെ ഈ 
കുഞ്ഞിനെയും  ഉപേക്ഷിച്ചവരെ  ഒാർത്ത്  അവന്  ദേഷ്യം  അടക്കാനായില്ല.
അന്നവൻ സമൂഹത്തെ വെറുത്തു. അടുത്തുളള ഒാർഫനേജിൽ കുഞ്ഞുമായി
ചെല്ലുമ്പോൾ  ജീവിതത്തിൽ  ഒരു  പ്രതീക്ഷയും  ഇല്ലായിരുന്നു.  എന്നാൽ
അവലെ ഇരുകയ്യും  നീട്ടി സ്വീകരിച്ച മദർ അവനിലെ അവളെ തിരിച്ചറിഞ്ഞ്
സ്റ്റെല്ല  എന്ന  പേര്  നൽകി.  പിന്നീട്   അവൻ  അവളായി  മാറി.  വഴിയിൽ
ഉപേക്ഷിക്കപ്പെട്ട  ഒാരോ  കുഞ്ഞിനും  അവൾ  ചേച്ചിയായി  മാറി.  മക്കൾ
ഉപേക്ഷിക്കുന്ന  വൃദ്ധകൾക്ക്   അച്ചു  എന്ന  മകളായി  മാറി.   അങ്ങനെ
അവളുടെ  അച്ഛനമ്മമാർ  വെറുത്ത  അവൾ  സ്വയം  അവളുടെ  ജന്മം
അവർക്കായി  നൽകി.   സമൂഹത്തെ  ഭയക്കാതെ  അവളിലെ
പോരായ്മകളൊന്നും  വകവെക്കാതെ  അവളുടേതായ  ഇഷ്ടങ്ങളോ
ആഗ്രഹങ്ങളോ മനസ്സിൽപോലും സൂക്ഷിക്കാത്ത സ്റ്റെല്ല എല്ലാ  പെൺ 
കുട്ടികൾക്കും ഒരു മാതൃകയായി മാറി. “ ചേച്ചി '’’  വാതിലിന്റെ മറവിൽ നിന്ന്
കൊണ്ട് ലില്ലി വിളിച്ചതും അടുക്കളയിലെ തിരക്കുകൾക്കിടയിൽ  സ്റ്റെല്ല തല
തിരിച്ച് നോക്കി . “അഹാ... ലില്ലിമോളോ ഇങ്ങോട്ട് പോന്നോ.’’  കടുപ്പത്തിൽ
ഒാരോ ജോലിയും ചെയ്ത് തീർക്കുന്ന  ചേച്ചിയെ നോക്കി ലില്ലി കസേരയിൽ
ഇരുന്നു. ഒാരോ ജോലിയും എത്ര പെട്ടെന്നാണ് ചേച്ചി ചെയ്ത് തീർക്കുന്നത്
എല്ലാ  ദിവസവും  കാണുന്നതാണെങ്കിലും  ഒാരോ  ദിവസം  കഴിയുന്തോറും
അവളിൽ  ചേച്ചി  എന്ന  രൂപം  കൗതുകവും  അത്ഭുതവും
വളർത്തികൊണ്ടിരുന്നു. ഇടതടവില്ലാതെ ജോലി ചെയ്ത് അതിനിടയിൽ 
കുഞ്ഞുമക്കളുടെ  കാര്യവും  ഒരു  കുറവും  വരാതെ  നോക്കി.  എത്ര
ബുദ്ധിമുട്ടുണ്ടെക്കിലും ചേച്ചിയുടെ മുഖത്ത് മടുപ്പൊന്നും ആരും കണ്ടില്ല...
സദാസമയവും  പുഞ്ചിരി  മാത്രം.  “  ചേച്ചീ...  ചേച്ചിയെന്തിനാ  ഇങ്ങനെ
കഷ്ടപ്പെടുന്നേ. ഞാൻ വളർന്നുവലുതാവുമ്പോ ചേച്ചിയെപോലെയാകും.
എന്നിട്ട് ചേച്ചിയെ ഒരു ജോലിയും ചെയ്യാൻ സമ്മതിക്കില്ല.” ലില്ലിയുടെ ചെറിയ
വായിലെ  വലിയ  വർത്താനം  കേട്ട്  സ്റ്റെല്ല  ചിരിച്ചു.  “  അതിന്  നീയല്ലേ
പറയാറുള്ളത്  .നിനക്ക്  ഡോക്ടർ  ആയാൽ  മതിയെന്ന്  .നീയിപ്പോ

അതാലൊചിച്ചാൽ  മതി.  ഇവിടെ  ഞാനുള്ളപ്പോൾ  ഇനിയൊരു  ചേച്ചി
വേണോ. ഒരു ഡോക്ടർ ഇവിടെ അത്യാവശ്യമാണ് .”  ചിരിച്ച് കൊണ്ട് സ്റ്റെല്ല
പറഞ്ഞതും  ലില്ലി  അതും  ആലൊചിച്ച്  നിന്നു.അതിനിടയിൽ
പെട്ടന്നായിരിന്നു  അവളുടെ  ചോദ്യം.  “  ചേച്ചിക്ക്  ആരാവാനായിരുന്നു
ആഗ്രഹം.” അവളുടെ ചോദ്യം കേട്ടതും സ്റ്റെല്ല ഒന്ന് പതറി. പഴയ കാല 
ഒാർമ്മകൾ മനസ്സിലേക്ക് ഒാടിയെത്തി. ബാല്യമോ യൗവ്വനമോ ആസ്വദിക്കാൻ 
കഴിയാതിരുന്ന എനിക്കെന്ത് ആഗ്രഹങ്ങളാണ്. ഉതിർന്ന് വീണ ഒാരോകണ്ണു
നീർ തുള്ളികളും പറഞ്ഞ് കൊണ്ടിരുന്നു.എന്നാൽ അടുത്ത നിമിഷം തന്നെ
സ്റ്റെല്ല കണ്ണുനീരിനെ പുഞ്ചിരിയാക്കി മാറ്റി. ചിരിച്ച് കൊണ്ട് അവൾ ലില്ലിയുടെ
മുന്നിൽ  മുട്ടുകുത്തി  ഇരുന്നു.  “  എനിക്ക്  നിങ്ങളുടെയൊക്കെ
ചേച്ചിയാവാനാണ്  ആഗ്രഹം.ഞാൻ  വേറെ  എന്തേലും  ആയാൽ
നിങ്ങളൊക്കെ  ആരാ  നോക്കാ.”   “അത്  ശരിയാ  ചേച്ചി  ഞങ്ങടെ
ചേച്ചിയായാൽ മതി.”  കഴുത്തിൽ വട്ടം പിടിച്ച് ലില്ലി പറഞ്ഞതും സ്റ്റെല്ല
പറഞ്ഞു.  “  ഇന്ന്  സ്കൂളിൽ  പോകണ്ടേ.  വേഗം  എല്ലാവരോടും  കളി
മതിയാക്കി അകത്തേക്ക് കയറാൻ പറ. എനിക്കിവിടെ കുറച്ച് പണി
കൂടിയുണ്ട്.” സ്റ്റെല്ല തിരികെ ജോലിയിൽ മുഴുകിയതും ലില്ലി പുറത്തേക്കോടി.
സ്ക്കൂളിൽ പോകാൻ ഒാരോ കുട്ടികളെയും ഒരുക്കി കൊടുത്തും  പിഞ്ചു
കുഞ്ഞുങ്ങളുടെ വിശപ്പകറ്റിയും പ്രായമായവർക്ക് മരുന്ന് നൽകിയും അവൾ
ഒാടി  നടന്നു.  “  മോളേ.”  ചുക്കിചുളിഞ്ഞ  കൈകൾ  കൊണ്ട്  സ്റ്റെല്ലയുടെ
കൈകളിൽ പിടിച്ചു. “ ഭാർഗവിയമ്മ.” തന്റെ കവിളിൽ പിച്ചിയ സ്റ്റെല്ലയെ
നോക്കി ചിരിച്ച് കൊണ്ട് ഭാർഗവിയമ്മ അവരുടെ പരുപരുത്ത കയ്യിലേക്ക്
നോക്കി. “ആഹാ ഇതെന്താ കഥ എനിക്കൊരുപാട് ജോലിയുള്ളതാണ്.”
എന്ന്  പറഞ്ഞ്  അവൾ  എഴുന്നേൽക്കാൻ  നിന്നതും  അവളെ
എഴുന്നേൽക്കാൻ  സമ്മതിക്കാതെ  പിടിച്ച്  വെച്ചു.  “  എന്തൊരു  തിടുക്കമാ
മോളേ ഇത്. ഒരു നിമിഷം പോലും വെറുതെ ഇരിക്കാത്തതെന്താ.രാവിലെ
മുതൽ  തുടങ്ങും  ജോലി..  രാത്രി  എല്ലാവരും  ഉറങ്ങിയാൽ  പോലും  നീ
മക്കൾക്കുള്ള  തുണികൾ  തേക്കുന്ന  തിരക്കിലല്ലേ.  എന്തിനാ  മോള  സ്വന്തം
ആരോഗ്യം പോലും നോക്കാതെ ഇങ്ങനെ കഷ്ടപ്പെടുന്നെ ചെറുപ്രായമല്ലേ
നിനക്ക്  .  നിന്നെ  പോലെ  ജീവിതം  ഞങ്ങൾക്കായി  മാറ്റി  വെച്ച  മറ്റൊരു
പെൺകുട്ടി ഉണ്ടാവില്ല . അതൊക്കെ നല്ലതന്നെ. എന്നാൽ.... നിനക്കും വേണ്ടേ
ഒരു ജീവിതം മോളേ.”  നിറഞ്ഞ മിഴികളാൽ ഭാർഗവിയമ്മ അവളുടെ തലമുടി
തലോടി  കൊണ്ട്  പറഞ്ഞതും  സ്റ്റെല്ല  ചിരിച്ചു.  “  എന്നെപോലെയുള്ള
ജന്മങ്ങൾക്കെന്ത് ജീവിതം . അമ്മ പറഞ്ഞില്ലേ രാവും പകലും ഒഴിവില്ലാതെ
ജോലി  ചെയ്യുന്നതെന്തിനാണെന്ന്  .  എന്നെ  കുറിച്ചുള്ള  ചിന്ത  എന്റെ
മനസ്സിലേക്ക്  വരാതിരിക്കാൻ  വേണ്ടിയാണ്  .  ഞാൻ  തളർന്നു

പോകാതിരിക്കാൻ  .  ഇന്നെന്നെ പിടിച്ചു  നിർത്തുന്നത്  ഇവിടുത്തെ ഒാരോ
മക്കളാണ്. എനിക്കൊരു ജീവിതമുണ്ടെങ്കിൽ അതിവിടത്തെ കുട്ടികൾക്ക്
വേണ്ടിയാണ്.  അതിനാണ്  ശ്രമിക്കുന്നതും...  എന്റെ  അച്ഛനും  അമ്മക്കും
വേണ്ടാത്ത എന്നെ എനിക്കെന്തിനാ.  പക്ഷേ എന്നെ ഇവിടുത്തെ ഒാരോ
കുഞ്ഞു ജീവനും ആവശ്യമുണ്ട് . ഇന്നെനിക്കായൊരു ജീവിതമില്ല. ഞാൻ 
ജീവിക്കുന്നത് മുഴുവൻ നിങ്ങൾക്കൊക്കെ വേണ്ടിയാണ്...” “ സ്റ്റെല്ല മോളെ
എനിക്കുമുണ്ട്  മക്കൾ. ജീവനേക്കാളേറെ സ്നേഹിച്ച് വളർത്തി വലുതാക്കി
ഒടുവിൽ നല്ലൊരു നിലയിൽ എത്തിയപ്പോ അവർക്കൊന്നും അമ്മയെ 
വേണ്ടാതായി. ഇന്ന് മോളിൽ ഞാനെന്റെ മക്കളെ കാണുന്നു. സ്വന്തം
അമ്മ  അല്ലാതിരുന്നിട്ടും   കൂടി  നീ  ഞങ്ങളെ  എത്ര  കരുതൽ  വെച്ചിട്ടാ
നോക്കുന്നത്.  നീയൊരു പെൺകുട്ടി തന്നെയാ മോളേ... നിന്നെ 
പോലോത്തവർക്കെന്താ ജീവിച്ചൂടെ... നിങ്ങൾക്കും ഉണ്ടാവില്ലേ ആഗ്രഹങ്ങൾ.
ഇഷ്ടപ്പെട്ട വസ്ത്രം ധരിച്ചു നടക്കാൻ. തലയിൽ പൂ ചൂടി നടക്കാൻ. എല്ലാ 
പെൺ കുട്ടികളെ പോലെ സ്വപ്ന കണ്ടു നടക്കാൻ. ആരെയാ പേടിക്കുന്നെ
മോളേ...”  “ പേടി തന്നെയാ... സമൂഹത്തെ. ഇവിടെ ഈ ലോകത്ത് എന്നെ 
പോലെയുള്ള  ജന്മങ്ങൾക്ക്  ജീവിക്കാൻ  ഒരർഹതയുമില്ല.  ആണാണോ
പെണ്ണാണോ  എന്നറിയാത്ത  കുറേ  ജന്മങ്ങൾ.  ഞങ്ങൾക്കൊരു
വ്യക്തിത്വമുണ്ടോ... ഇല്ല. സമൂഹം എന്നും മറ്റൊരു കണ്ണ് കൊണ്ടല്ലാതെ
ഞങ്ങളെ നോക്കില്ല. അതിൽ ജീവിക്കാൻ മറക്കുന്നവരാണ് ഞങ്ങൾ.
എന്റെ ജീവിതം അതിങ്ങനെ തീരാൻ ഉള്ളതാണ്. സന്തോഷം മാത്രമേ
എനിക്കുള്ളു.  ഇന്ന്  ഞാൻ  പലർക്കും  ചേച്ചിയാണ്  അമ്മയാണ്
അനിയത്തിയാണ്  മകളാണ്. അത് മതി അമ്മേ. അതിൽ കൂടുതൽ
ഒന്നും എന്റെ ജന്മത്തിന് ആഗ്രഹിക്കാൻ അനുവാദമില്ല.” അവൾ അതും
പറഞ്ഞ് ഭാർഗവിയമ്മയോട് പോട്ടെ എന്ന് പറഞ്ഞ് അവൾ വീണ്ടും
അവളുടെ ജോലി തുടർന്നു. യുവത്വം നിറഞ്ഞു തുളമ്പി നിൽക്കേണ്ട
പ്രായം. അതിനിടയിൽ എന്തൊക്കെ ഭാരങ്ങളാണ് അവളുടെ തലയിൽ.
കഴിക്കാൻ കൂടി സമയം നീക്കി വെക്കാതെ ആ സമയം കൂടി മറ്റ് ജോലികൾ
ചെയ്ത്  തീർക്കുന്ന  പാവം.  ഇനി  എന്നാണ്   അവൾ  അവൾക്കായി
ജീവിക്കുക. സമൂഹം കാരണം അവൾ ജീവിക്കാൻ മറന്നെങ്കിൽ. സമൂഹം
കാരണം തന്നെ അവൾ അവൾക്കായി ജീവിക്കാൻ പഠിച്ചിരുന്നെങ്കിൽ ....
ഭാർഗവിയമ്മ കണ്ണ് നിറച്ചു...

                                                       Saina sharafiya kp

